
 партиясының Қазақстан республикасы Парламенті мәжілісіндегі фракциясы

   ПРЕСС-РЕЛИЗ

Нұротандық депутаттар Қазақстан Республикасының Президенті Н.Ә. Назарбаевтың 2018 жылғы 10 қаңтардағы Қазақстан халқына «Төртінші өнеркәсіптік революция жағдайындағы дамудың жаңа мүмкіндіктері» атты Жолдау тұрғысында мұғалім мамандығының беделін арттыру мәселелерін талқылады.

2018 жылғы 20 ақпанда Қазақстан Республикасы Парламенті Мәжілісінің Әлеуметтік-мәдени даму комитетінің хатшысы Б.Б. Мамраевтың төрағалығымен Әлеуметтік-мәдени даму комитетінің және «Нұр Отан» партиясының Фракциясы жанындағы Әлеуметтік кеңестің «Мұғалім мамандығының беделін арттыру» тақырыбындағы  бірлескен отырысы өтті. 

Мұғалім мамандығының беделін арттыру бойынша жасалып жатқан жұмыстар туралы Білім және ғылым вице-министрі А.Қ. Аймағамбетов және Қазақстан Республикасы Парламенті Мәжілісінің депутаты Н.В. Жұмаділдаева баяндамалар жасады.
Іс-шараға сондай-ақ қарапайым мектеп мұғалімдері, ата-аналар комитеттерінің өкілдері, жоғары оқу орындарының, колледждер және білім қызметкерлері кәсіподағының басшылары қатысты.

Ашық талқылау форматы мұғалім мамандығының беделін арттырудағы көптеген өзекті мәселелерді талқылауға мүмкіндік берді. Мұғалімдер мен ата-аналар комитеттерінің өкілдері өз пікір - ұсыныстарымен бөлісіп, мұғалімдер жайлы жақсы фильмдер түсіру, педагогикалық мамандыққа үміткерлерді психологиялық тексеруден өткізу туралы және т.б. бірқатар ұсыныстар жасады.

Бірлескен отырыс барысында депутаттар еңбекақы төлеу жүйесі, қосымша әлеуметтік кепілдіктердің болмауы, педагог кадрлардың жетіспеушілігі, қазіргі заманғы білім беру жағдайында мұғалімдерді оқыту, мектептегі факультативтік пәндер және олардың мазмұны, мұғалімдердің төленбейтін қосымша жүктемесін азайту қажеттілігі және мұғалім мамандығының беделін көтерудегі бұқаралық ақпарат құралдарының жұмысына қатысты өзекті мәселелерді жан-жақты талқылады.
Кездесу соңын Комитет хатшысы Б.Б. Мамраев қорытындылап, айтылған ұсыныстар мен пікірлер депутаттардың заңнамалық жұмысында ескерілетінін атап өтті.


